
與兄瑾書

作者：諸葛亮　蜀漢

本作品收錄於《全三国文》

（九首。案：《諸葛氏集目錄》「與諸葛瑾書」第十五）

喬本當還成都，今諸將子弟皆得傳運，思惟宜同榮辱。今使喬督五六百兵，與諸子弟傳

於谷中（《蜀誌�諸葛亮傳》註）

兄嫌白帝兵非精練，到所督則先主帳下白毦，西方上兵也。嫌其少也，當復部分江州兵

以廣益之。（《禦覽》三百四十一）

前趙子龍退軍，燒壞赤崖以北，閣道緣谷一百余裏，其閣梁一頭入山腹，其一頭立柱於

水中。今水大而急，不得安柱，此其窮極，不可強也。（《水經�註沔水上》）

頃大水暴出，赤崖以南橋閣悉壞，時趙子龍與鄧伯苗，一戍赤崖屯田，一戍赤崖口，但

得綠崖與伯苗相聞而已。（《水經�註沔水上》）

有綏陽小谷，雖山崖絕險，溪水縱橫，難用行軍，昔邏候往來要道通入。今使前軍斫治

此道，以向陳倉，足以攀連賊勢，使不得分兵東行者也。（《水經註�渭水上》）

殷德嗣秀才，今之僑肸者也。（《禦覽》一千引《通語》曰：「諸葛亮見殷禮而嘆曰，

東吳菇蘆中，乃有奇偉如此人，與兄瑾書」雲雲。案：殷禮字德嗣，見《吳誌�顧劭傳》

註，《禦覽》誤作「往嗣」，今改正；張溥《百三家集》移東吳二語於「僑肸者也」之

下，張采《三國文》亦如此，非。）

孝起忠純之性，老而益篤，及其贊述東西，歡樂和合，有可貴者。（《蜀誌�陳震傳》）

既受東朝厚遇，依依於子弟。又子喬良器，為之惻愴，見其所與亮器物，感用流涕。（

《吳誌�宗室孫詡傳》）

瞻今已八歲，聰慧可愛，嫌其早成，恐不為重器耳。（《蜀誌�諸葛亮傳》）

此蜀漢作品在全世界都属于公有领域，因为作者逝世已经超过100年，且作品于1931年1

月1日之前出版。

